
19. apríl 1968. öl Nr. 23. 

LÖG 

um breyting á lögum nr. 49 20. apríl 1963, um byggingarsjóð aldraðs fólks. 

Forseti Ístanns 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 
1. gr. 

Niðurlag 2. gr. laganna orðist svo: hentugar íbúðir og dvalarheimili fyrir 
aldrað fólk. 

2. gr. 
Á eftir orðunum „að reisa íbúðir“ í 5. gr. laganna komi: og dvalarheimili. 

3. gr. 
Við 7. gr. laganna bætist: 
Lán, sem veitt eru úr sjóðnum til byggingar dvalarheimila, mega nema allt að 

20% af kostnaðarverði þeirra, og skulu þau tryggð með veði í heimilunum. Heimilt 
er að veita lánin á eftir eða samhliða veðlánum annars staðar frá, er nemi allt 
að 60% af kostnaðarverði íbúðanna. 

4. gr. 
Við 8 gr. laganna bætist: 
Við byggingu dvalarheimilis nægir ábyrgð sveitarfélags. 

5. gr. 
Lög þessi öðlast þegar gildi. 

Gjört í Reykjavík, 19. apríl 1968. 

Ásgeir Ásgeirsson. 
(L. S.) 

2. maí 1968. . Nr. 24. 
LÖG 

um heimild fyrir ríkisstjórnina til að taka lán vegna framkvæmdaáætlunar 
fyrir árið 1968. 

Forseti ISLANDS 
gjörir kunnugt: Alþingi hefur fallizt á lög þessi og ég staðfest þau með sam- 

Þykki mínu: 

I. KAFLI 

1. gr. 
Fjármálaráðherra er heimilt fyrir hönd ríkissjóðs að gefa út til sölu innan- 

lands ríkisskuldabréf eða spariskírteini að upphæð allt að 75 millj. kr. 

2. gr. 

Heimilt er að verðtryggja skuldabréf þau og spariskirteini, sem gefin verða 

út skv. 1. gr, með því að binda vexti af þeim og afborganir vísitölu. 

Um lánstíma, vexti og önnur lánskjör svo og fyrirkomulag verðtryggingar 

fer eftir ákvörðun ráðherra. 

3. gr. 

Ríkisskuldabréfin og spariskirteinin, sbr. 1. gr., svo og vextir af þeim og verð. 

bætur skulu undanþegin framtalsskyldu og skattlagningu á sama hátt og sparifé, 

sbr. 21. gr. laga nr. 55/1964. 

4. gr. 

Ráðherra er heimilt að gefa út ný ríkisskuldabréf eða spariskirteini skv. 

ákvæðum 2. gr., eftir því, sem á þarf að halda, í stað þeirra, er upphaflega verða 

útgefin skv. ákvæðum 1. gr. að viðbættri áfallinni verðlagsuppbót. 

II. KAFLI 

5. gr. 

Fjármálaráðherra er heimilt fyrir hönd ríkissjóðs að taka erlent lán að jafn- 

virði allt að 275 millj. kr. 

6. gr. 

Heimilt er að endurlána fé skv. 5 gr., og skal það gert með gengisákvæði og 

að öðru leyti með þeim kjörum, sem fjármálaráðherra ákveður. 

7. gr. 

Fjármálaráðherra er heimilt fyrir hönd ríkissjóðs að ábyrgjast lán hjá Við- 

reisnarsjóði Evrópuráðsins (Council of Europe Resettlement Fund), sem tekið 

mun af Framkvæmdasjóði Íslands, að fjárhæð $ 500 þús. Lánsfé þessu skal verja 

til flugvalla-, hafna- og vegaframkvæmda á Vestfjörðum. 

8. gr. 

Fjármálaráðherra er heimilt fyrir hönd ríkissjóðs að taka vörukaupalán hjá 

ríkisstjórn Bandaríkjanna (P. L. 480 lán) allt að $ 1425 þús. 

9. gr. 

Heimilt er fjármálaráðherra að taka lán fyrir hönd ríkissjóðs að fjárhæð allt 

að 10 millj. kr. til tækjakaupa í þágu flugmála og raforkumála. 

HI. KAFLI 

10. gr. 

Heimilt er að endurlána Framkvæmdasjóði allt að 113 millj. kr. af láni því, 

er um ræðir í 5. grein. 

11. gr. 

Lánsfé því, sem aflast með sölu ríkisskuldabréfa eða spariskírteina skv. 1. 

gr. svo og endurgreiðslum af áður útgefnum spariskírteinalánum, með erlendri 

lántöku skv. 5. gr. að frátalinni ráðstöfun skv. 10. gr., með P. L. 480 láni skv. 8. 

gr., og skv. heimild í 2. gr. laga nr. 5/1968, skal verja sem hér segir:

Rafmagnsveitur ríkisins ...............0..0....... 20.3 
Raforkumál, sérstakar framkvæmdir ............. 15.0 
Gufuveita í Reykjahlíð .............0....00...... 7.2 
Jarðborun á Reykjanesi 2... 3.6 
Landshafnir .......sssssseseeeeeeeeeveeeeeeeee 40.0 
Vegir suse eee 82.6 
Hafnarfjardarvegur í Kópavogi .................. 10.9 
Flugmål ....... nere 6.0 
Skólar .......0..0.. ree 25.6 
Sjúkrahús suser eee 37.0 
Lögreglustöð i Reykjavik ........0.0.0000. 7.0 
Búrfellsvirkjun .........0.0.000 eeeeereee 75.0 

Alls  330.2 

IV. KAFLI 

12. gr. 
Fjårmålarådherra er heimilt fyrir hånd ríkissjóðs að taka innlend og erlend 

lán að jafnvirði allt að 90 millj. kr. til smíði tveggja strandferðaskipa. 

13. gr. 
Lög þessi öðlast þegar gildi. 

Gjört í Reykjavík, 2. mai 1968. 

Ásgeir Ásgeirsson. 

(L. S.) 
  

Magnús Jónsson. 

23. april 1968. . Nr. 25. 
LÖG 

um breyting á víxillögum, nr. 93 frá 19. júní 1933. 

Forseti ISLANDS 
gjörir kunnugt: Alþingi hefur fallizt á lög þessi og ég staðfest þau með sam- 

Þykki mínu: 

1. gr. 
3. mgr. 44. gr. laganna orðist svo: 
Afsögn vegna greiðslufalls á víxli, er greiðast skal á tilteknum degi eða til- 

teknum tíma eftir útgáfudag eða sýningu, skal gerð á öðrum þeirra tveggja virku 
daga, sem næstir koma á eftir gjalddaga, sbr. þó undantekningar í 72. gr. Nú á 
vixill að greiðast við sýningu, og eiga þá ákvæði þau, er sett eru í næstu málsgr. 
hér að framan um afsögn vegna samþykkisskorts, einnig við um afsögn bans vegna 
greiðslufalls, eftir því sem við á. 

Endurprentað blað. 
 


